
Ifisiɛɛ n 2:2 Klě tǐǒ wlòmo kpni kukwǐà neɔɔ kmɔɛ ɔ mɔɔ  nì a neea kmɔɛ  ǎ tùiaǒ sùsuu
win ɔɔ  moo sìsi kukwǐà nea lěe jɔ mǒ ii win kwa kɔn sùsu, ɔɔ doǒ nɔɔ  kɔn nyopòà
seǒo Nyesoa bo tùtuɛ kɔn win kwa.

Matiɔɛ n 6:10 Nu Nè win kwa konkɔn bɛ kɔn äa kmɔɛ  neneɛ win kwa. È keǒ Nè kɛn
wɔɔn dɛ ɛ nii klě jɔkɛn kě bɛ nu kělɔ kmɔɛ  mɔɔ .

Lǔkù 22:42 è kě Ɔ dɛɛ a Ɔ je, “Ně Gbeǐ, bɛɛ  nu bɛɛ  moo Nè kɛn wɔɔn dɛ, è sònwɛ
jejeɛɛ ɛ mǒ nae kàeà è Bò sà lɛɛɛ  je, kɛɛ bɛɛ  nu bɛɛ  se Nè kɛn wɔɔn dɛ, è Nè ni dɛà
Ě jlɛɛ ɛ, kɛɛ nu dɛǒ jlɛɔɛ.”

Jɔɔ ɔɛ n 16:7-9 Kɛɛ kàan tèà Ě tmɛɛɛ  amo, bɛɛ  nu Bo mu, ɛ mi kàan dɛ numa keǒ a mɔɔ .
È bɛɛ  nu Boǒ se mu, Wlò Wlòmo Ble Tùɔɛ  slě diba mu kělɔ a mɔɔ . Bɛɛ  nu Bo mu, Ě
mi Ɔ dboba kělɔ a mɔɔ . 8 Bɛɛ  nu Bɔɛ  diě, Nɔɔ  mi kmɔɛ ɔ nyopò tè le jbooba keǒ dɛ
kukǔ mɔɔ  plě klee jebo siǐan keǒ Nyesoa jemǒ plě klee Nyesoaa blilǐ tùtuɛ. 9 Tè
kɔn tè u wlǎǒo keǒ dɛ kpni kukwǐ monoo kɛn nɛɔ  moo u se Ně tè kàan tè po.

2 Timɛtě 2:10 Tèǒ nì kɔn tè Ě nyna sònwɛ jejeɛɛ  wùɛà jebo keǒ nyopòà Nyesoa sà
lěe uu tè mɔɔ  ɛɔ  di ɛɛ numa u mǐ wowa dɛ jě klee kmɔɛ  sie tè jǐ boaboǎ ï diiě tè wlò
popoɛà ä kɔn'ɔ klě Tentǎn Jǔ Jùsu mǒ.

Wlǔmɔ 15:20,21 Tǐ wùɛ mɔɔ  Ě peě kàan kbě le keǒ bo boɔ Nyesoaa win klě tùnwɛà
kɔn kɛn nyopò neǒo ǔ sěɛlǎa Jùsu nynɛɛ  wɛɛ n.  Tàà nyu tɔɔ ɔ nuǒo konkwa ně
nuuǒ konkwa, 21 kɛɛ dɛ Ě nii nɛɔ  moo bo jieě dɛà Nyesoaa win boɔɔ ɛɔ  chleěaa
seela ɛɔ  dɛɛ a bòo ɛɔ  moo, “Nyopòà u sěɛlǎa Tentǎn Jǔu tè tmɛɛɛ  ne, u mi Ɔ jěba, è
nyopòà sěɛlǎ Ɔɔ tè wɛɛ n u mi i le jboba.”

Ǎkè 2:36,37 È Pitɛɛ  kpɛɛa win nya ɔ je, “Tèǒ nì kɔn tè amo Ǐsòwɛɛ  kwɛɛn wùɛ ba kɔn
ɛ jijiɛ ɛɔ  moo Ɔmo Jùsuu doǒ Ɔɔ  a kɔlaǒo pète bɛɛ  tu jleě, Ɔɔ doǒ Nɔɔ  Nyesoa nu
aa Koɔn mǒ plě Ɔ moo Tentǎn Jǔ!” 37 Tà nyopòǒ u wɔɛ naa tèǒ, i sǐa u mǒ bo.
Nɛɔ  kɔn tè u gbɛɔa Pitɛɛ  klee Nyesoaa tuposà kpa nyo tùuǒ wan u je, “Äa bǐì ale,
mɛ bä nuǔ kɛ de?”

Hiblǔ 4:2 Ke kɔn doǒ tuposàà ɛ nuaa pooa klě Jùwɛ nyo mɔɔ , kě ɛ nua pooa kělɔ ä
mɔɔ . U wɔɛ na tuposàǒ lo, kɛɛ ɛ seaǒ u kàan dɛ jleě mǒ nu. Tà u wɔɛ na nii, u sea i
jebo kme plě u sea ii tè kàan tè po.

Jɛɔ lemaeǎ 24:7 - Matiɔɛ n 22:37 Ɔ tùa lɔ kɛɔɛn Ɔ je, “Nè wlò wùɛ nɛɔ  bo sàǒ mì Koɔn
Nyesoa mǒ noɛɛ ne klee nè sùsu wùɛ klee nè dlǒ le sìɛnsiɛn wùe.

Ǎkè 16:14 Nynoǒ peaa nɔkǔ bo u nyuu doo nynɛɛ  mooa Ledèa. Ɔ sɛɔa Nyesoaa wɛɔ
plě ɔɛ  mooa manǐwlù dalee pɛlě po nyu, ɔ sɔnaě mǒ dě fòɛǒ moo Taetawlà kɛn.
Koɔn knana ɔɔ wlò je keǒ bɔ poa tèǒ Pɔɔ ɔɛ  boɛaa kàan tè.

Matiɔɛ n 13:14-16 È dɛǒ ɛɔ  kpɛɛ tùɔn keǒ u mɔɔ  nɛɔ  jiěě Nyesoaa wnɔsàɔ Aesaeǎa
win'à ɔ boɔlaa seela tǐ jleě ï dǎla bòo, ‘Nyopò miǎ win'ǒ wɔɛ nma de u miǎ i wɔɛ n
de, kɛɛ u seǎ i de jbojbɛ kɔn kpe, u miǎě nya le tanma suuu, kɛɛ u seǎ dɛ jě
kpe. 15 Nyopòǒ uu wlè klee dlě i kan le je plě uu nɔkwǐ sǔn uǔ wɔɛ n le, ǔ kan uu
jǐ, ii tè u seǎ le jě kpe plě u seǎ le wɔɛ n kpe, è u slě wɔɔ  bu jbo tè le u mǐ wlè bo
bitǐ u mǐɔɔɛ  mɔɔ  di Ě mǐ u wa.’ ” 16 È Jùsu je, “Kɛɛ a jě le plě ǎ wɛɛ n le, ii tè amoà
a kɔn ngmna.



Aesaeǎ 6:9,10 - Ǎkè 28:27 Mɛɛ oǒ joo nɛɔ  moo nyopòà uu plɛ kǒ lo plě uu nɔkwǐ sǔn
nu plě ǔ kan uu jǐ. Bɛɛ  see bò nu u mii le jěba plě u mii le wɔɛ nma, è u mii dɛ le
jbojbɛ kɔnma ɛɔ  di ɛɛ numa u mǐi uu wlè bo bitǐ, Mǒ Nyesoa Ě mǐi nu pean.’ ”

Mǎkè 4:11,12 È Ɔ tmɔɔɛ a nu Ɔ je, “Nyesoa nu ɛ ɛɛ  wɔɔ le ɛ keǒ ba jbo Ɔɔ win kwa
konkɔn'à ɛɛ tè le ɛɔ  wɛɛ  pnɔɔ je, kɛɛ keǒ umoǒ mɔɔ  Ɔ se ɛ pepě mǒ po. Ii  tè
nyopòà ü seě Ɔɔ win kwa konkɔn bobo ne nù  Ě tmɛɛɛ  noǎ wùɛà klě dǎtèkpe
wlòmo, 12 dɛǒ nɛɔ  nu ɛ bǔ ke le tɛn, uǔ jě le plě bǔ po nɔkǔ bo, uǔ jbo tè le. Bǔ
kee le jě plě bǔ kee tè le jbɛ, è u mii uu wlè bo bitǐba Nyesoa mǐi uu tè wlò le
poo lo.”

Jɔɔ ɔɛ n  12:39,40 Aesaeǎ sèsaea ɛ le kɛn ke tè kɔn tè umoǒ u slě wɔɔ  bu poaa tè
kàan tè, kě ɔ dɛɛ a ɔ je, 40 “Nyesoa kan uu jǐ kɛn Ɔɛ  nu uu wlè ǐ jakǎ, ii tè u seǎ le
jě kpe, è u slě wɔɔ  bu jbo tè le ɛɔ  di ɛɛ numa u mǐ wlè bo bitǐ u mǐɔɔɛ  mɔɔ  di Ě mǐ u
wa.”

Wlǔmɔ 11:7,8 Dɛ ɛ sɛɔn'ɛ nynɛɛ  nɛɔ  moo Ǐsòwɛɛ  kwɛɛn se dɛǒ u pɛɔn'aa le jě, kɛɛ
nyopòà Nyesoa sàǒo nù kɔn do kɔn jebo siǐan'ǒ. Nyopò tùuǒ siǒo uu dlě jakǎ
le, 8 kě Nyesoaa win dɛɛ  i je, “Nyesoa nu ɛ uu tè le jbojbɛɛ sùsu dɔ. Klě tǐà ä
neěe wlòmoo chɛɔ  u kɔn jǐ, kɛɛ uǔ jě le kaǒ, u kɔn nɔkwǐ, kɛɛ uǔ wɔɛ n le.”

2  Tɛseloniǎ  2:10,11 Dɔɛ ɔdɔɛ  noǎa kukwǐ wùɛ nì ɔ miǎ numa, ɔ miǎ tùonyopo mǒ
boo lo ü miěe na slè. Tè kɔn tè u miěe na slè nɛɔ  moo u se kàan tuposàà ɛɛ tè
kàan tè po ɛɔ  kwɛɛǒo Jùsu jleě mǒ bo ɛɔ  mi uu gblàba klě uu kpni kukwǐi plɔɔ tu
kɛn bo maěa bobo. 11 Tèǒ nì kɔn tè Nyesoa mi kbě dboba i mǐ u mǒ boo lo ɛɔ  di
ɛɛ numa u mǐ dɛ kukǔ nuɔǒ ɔɔ sen'ǒ ɔ tmɛɛ ɛ ii tè kàan tè po.

Matiɔɛ n 13:18-23 È Jùsu tmɛɛɛ a u Ɔ je, “A po nɔkǔ bo keǒ dǎtèkpaǒ mɔɔ  ɛɔ  kwɛɛǒo jlǒ
nu nyuu tè jleě mǒ bo, dɛ ɛ sɛɔn'ɛ nynɛɛ . 19 Jɔɛ ǒ beaǒo fɛ snǔ mɔɔ  i nynaǒ pènmo
bo nyopòà ü wɔɛ n'ɔ Nyesoaa tuposà ɛɔ  kwɛɛǒo Ɔɔ win kwa konkɔn tè jleě mǒ bo,
kɛɛ ü se ɛɛ le jbo. Ii tè kǔ diě ɔɛ  sà lě win'ǒ Nyesoa poě uu wlè jleě. 20 È jɔɛ ǒ
beaǒo seɛɛ  blǒ kɛn i nynaǒ pènmo bo nyopòà ü wɔɛ n'ɔ win'à tǐi doo tǐ jleě ii chǒn
beě wlò jleě ü kme nii bo. 21 Kɛɛ uu tè wlò popoɛ chɛɛɛ n mǒ no, nɛɔ  kɔn tè ɛ sea
dɛ pɛɔ tu kpa è nìǒ wɛɔa bo, ii tè tà tǐ jakě muěe diba klee měne tèntɛn keǒ u mɔɔ
keǒ bu po Ně tè kàan tè, tǐi doo tǐ jleě è nùǒ muu de. 22 È jɔɛ ǒ beaěe wiǎ slè i
nynaǒ pènmo bo nyopòà ü wɔɛ n'ɔ win'à, kɛɛ kmɔɛ ɔ kàan noǎa feanfeǒ sɛɔ  uu wlò
kǔ mǒ plě pònpan bee u mǒ ǐ sà lě u win'ǒ mǒ, ii tè ǐ seǒ u dɛ bo po. 23 Kɛɛ ii
noǎǒ beaǒo kàan blǒ kɛn i nynaǒ pènmo bo nyopòà ü wɔɛ n'ɔ win'à plě ü jbo ii le
tɛɛ plě ü nee ii kmɔɛ , nù wǒ je kplěǒ ï neaa jɔɛ ɔ wlèe mɔ m mɔ m klee wlèe tan'a tan
klee wlò tùo pù pù jleě le.”

2 Kwnɛtiɛɛ  3:15,16 Klě tǐà wlòmoo chɛɔ  bǔ slè teteǎǒ Nyesoa nyeaa Mɔɔ sě, tata
daloǒ ɛ kaǎn jè uu jǐ kɛn. 16 Kɛɛ nyu wùɛ ɔɔ  miɔɔ Koɔn mɔɔ  diba, ɔɔ se kàan tè
po wlògbaeǒ Nyesoa mi ɛ ɔɔ  kwa sàba.

Hosiǎ  11:3-7 - Matiɔɛ n 11:28-30 È aa wùɛ ü nii  konkwa jakǎ plě ü kɔn'ɔ wlò le
popala, a diɔɔɛ  mɔɔ  Ě miě a wlò le popalaǒ slè sà. 29 Ně konkwaǒ a mii numa ba
pe ɛɛ kplɛkplɛɛ dɔ plě ba chěn neě mɔɔ . Dɛ ɛ nuu nɛɔ  moo Ě kɔn wlò dbadbǎ plě
Ě nu kàan. Tèǒ nì kɔn tè a mi fefɛ jěba klě aa sùsu mǒ. 30 Mɛ kɔɔɛ n tèǒ joo nɛɔ
moo Ně konkwa se wan jakǎ plě Ně dɛ lě kèklee nyu le.”

Ǎkè 26:18 mì uu jǐ kna, mì u bo dawlǎ mìě u kwijlě slè sà, mìɔ u pepě mǒ ja plě



mìě u Setɛɔn'ɛ kpě bobo sà ɔɔ  monoo sìsi kukwǐi klɔɔ ba, mìɔ u Nyesoa mɔɔ  ja ɛɔ  di
ɛɛ numa u mǐ tè wlò popoɛ kɔn klěě mǒ. Klě ɛmo dɛǒ mǒ uu kpni kukwǐi tè mǐ
wlò le poo lo u mǐ tùɔn kɔn klě nyopòǒ Nyesoa nuu jebo siǐn nyo mǒ slè.’

2 Timɛtě  2:24-26 Koɔn'ɔ na wien po nyebajlo klee nyneju buǔ wɛɔn, kɛɛ bu kɔn
wlèe sɔɛ n keǒ nyu wùɛ mɔɔ . Bu moo kàan klee tee nyo ü kɔn'ɔ wlò dbadbǎ klee
25 ü kɔn'ɔ kàan wlò bü poǒo nyopò snǔ mɔɔ le ü kɔn dlǒ le sìɛnsiɛn ɛɔ ɛɛ  wɔɔn uu
nenɛ kɛn. Ɛɛɛ  wlɛɔǒ Nyesoa Ɔɔɛ  nu nu u mǐ uu wlè bo bitǐ ɛɔ  di ɛɛ numa u mǐ kàan
dɛǒ le jbo 26 klee u mǐ uu chɛɔ  mɔɔ  di u miě kǔu tutu wan mǒ sɔn, ɛɔ  kme nuu plě
ɛɔ  nu nuu bu tùǒo kǔu kɛn wɔɔn dɛ.

Wlɛɔvelesɔɛ n 3:17-19 È kě a dɛɛ  ɛɔ  moo a pàn ne ǎ kɔn ngmna, è a kɔn noǎ wùɛ ï a
sòɛɛ le, kɛɛ aǎ jbo ɛ le ɛɔ  moo kmɔɛ ǒ a nee sɛjesɛ ɛ nymi le jǐ  ɛɛ  ne wɔle plě
sònwɛ ni amo klee aa jǐ kan plě ǎ po gblàgblo. 18 Ě pe a mǒ tɔɔ n keǒ ba tɔɔ n
kàan kpankpaa klò kělɔɔɛ  mɔɔ  ɛɔ  di ɛɛ numa a mǐ pàn. A tɔɔ n wlawlě plǐ ke a mǐ i
měne po, a mǐ aa gblàgblo popoɛɛ tònwe kmɔɛ ǒ kɛn kan klee jǐi chlì a mǐ jǐ mǒ
po ɛɔ  di ɛɛ numa a miě ɛ wɔɔ  keǒ ba jě le. 19 Nyopòà Ě noɛɛ nee mǒ nù Ě peě
snǔ mɔɔ le plě Ě sɛɔě le. Tèǒ nì kɔn tè a sɛɔn ɛ nynɛɛ , a bitǐ aa wlè bo.

2 Kwnɛtiɛɛ  7:10 Wɔleǒ Nyesoa ninii nyopò nì ni nu ǔ bitǐ uu wlè bo, è uu wlè bǐ bitǐ
bo ù kɔn wowa dɛ. Ɛmo dɛ taeǒ ɛɛɛ  nu nyuu wlò ɛɛɛ  be wɔɔ ɔn, kɛɛ wɔleǒ kmɔɛ  jɛ
lěe nyu mɔɔ  nì jɛě kmɔɛ  sie kokoɛɛ .

1 Klɔɔ ba 18:37 - Nyesoa turned heart back to Nyesoa.
2 Kwnɛtiɛɛ  4:4 Kmɔɛ à ɛɛ dɛ kukǔu nyesoa ɔɔ  moo kǔ ɔ kan uu tè le jbojbɛɛ jǐ kɛn ɛɔ  di

ɛɛ numa uǔ di pepěǒ sonwɛ lěe kàan tuposà mǒ jě ɛɔ  kwɛɛǒo Tentǎn Jǔu tè jǐ
boaboǎ jleě mǒ bo Ɔɔ  wǒo Nyesoa je teěn teěn, ii tè uǔ po i kàan tè.

Lǔkù 8:11-15 È dɛ dǎtèkpaà ɛɔ  sɛɔn'ɛ nynɛɛ à, dodɔɛ  jɔɛ ǒ i nynaǒ pènmo bo Nyesoaa
win. 12 È ti jɔɛ ǒ beǒo snǔ mɔɔ  i nynaǒ pènmo bo nyopòà ü wɔɛ n'ɔ Nyesoaa win,
kɛɛ kǔ bɔɛ  diě ɔ sɛɔ  lě i u wlò jleě le, ii tè u se win'ǒ ii tè kàan tè po u mǐi gblàe le
klě uu kpni kukwǐi plɔɔ tu kɛn bo maěa bobo. 13 Ii tìeǒ beě seɛɛ  blǒ kɛn i nynaǒ
pènmo bo nyopòà wɔɛ n'ɔ win'à tǐi doo tǐ jleě ii chǒn beě wlò jleě ü kme nii bo,
kɛɛ uu tè wlò popoɛ chɛɛɛ n mǒ no. Ii tè bǔ po i kàan tè klě tǐ gbei wlòmo plě bo
měne tèntɛn bɛɛ  diě, è nùǒ muu de. 14 È jɔɛ ɔ tìeǒ beě wiǎ slè i nynaǒ pènmo bo
nyopòà wɔɛ n'ɔ Nyesoaa win, kɛɛ klě uu kmɔɛ  neneɛ mǒ bǔ ke nya mii ni kmɔɛ ɔ
konkɔn noǎ klee pònpan klee ii  kèjle  nì  kpɛ uu tǐ  wùɛ  u  kɔn'ɔ,  ii  tè  uǔ nu
Nyesoaa konkwa tɛɛ. 15 Kɛɛ jɔɛ ǒ beǒo kàan blǒ kɛn i nynaǒ pènmo bo nyopòà
wɔɛ n'ɔ Nyesoaa win klě uu kàan klee sèn bo mǎ wlò jleě plě ü tùiǒ ii bo klee ü
nee ii kmɔɛ  klě wlò kpae tǔn mǒ.”

Ǎkè 15:11 Ä po i kàan tè ke kɔn doǒ ä nuu wowa konkɔn kě umoǒ u nu wowa
konkɔn ɛɔ  diiěe Nyesoaa wlòo jlajlǎ dɛ ɛɔ ɛɛ  sà Ɔɔ wlò kǔ mǒ.”

Wlǔmɔ 8:13 Bɛɛ  nu bǎ ne kmɔɛ  keǒ aa tùonyu kmɔɛ  kukǔ ni ɛɛ jlajlǎ, è a neǒ kokǒ
snǔ mɔɔ . Kɛɛ bɛɛ  nu Nyesoaa Sùsu Bɛɛ  mǎǒ a mɔɔ  bǎ bɔɛ  dɛǒ aa tùonyu kmɔɛ  jlɛɛ ɛ
nunuɛ, a mi kmɔɛ  nema ke ɛ toon jleě mǒ bo.

